
N , mbi 600 pjesémarrés nga e gjithé Shqipéria, u mblodhém virtualisht dhe
eﬁzikisht né Parlamentin e dyté Rural Shqiptar mé 4-5 mars, organizuar nga
Rrjeti Shqiptar pér Zhvillimin Rural né koordinim me Universitetin Bujqgésor té Tiranés
dhe Universitetin Epoka dhe me pjesémarrjen e pérfagésuesve té institucioneve
publike, autoriteteve vendore, fermeréve, organizatave té shoqérisé civile dhe
aktoréve té tjeré né nivel vendor. Pavarésisht véshtirésive té krijuara nga pandemia
Covid-19, Parlamenti i dyté Rural Shqiptar, népérmjet platformés digjitale dhe falé
pérpjekjeve organizative dhe koordinuese té Rrjetit Shqiptar pér Zhvillim Rural,
béri té mundur realizimin e kétij takimi té réndésishém pér dialog, bashképunim,
shkémbim dhe, diskutim té ¢éshtjeve me réndési pér zhvillimin rural si dhe pér

té ofruar rekomandime pér zhvillimin dhe rigjallérimin e jetés dhe ekonomisé sé

komuniteteve rurale.

Kjo Deklaraté mbéshtetet né kontributin e dhéné nga pjesémarrésit gjaté zhvillimit
té seancave té Parlamentit Rural si dhe né forumet rurale rajonale té organizuara
gjateé vitit 2020. Parlamenti dhe forumet rajonale krijuan hapésira diskutimi dhe
konsultimi duke mundésuar késhtu forma té tjera pér marrjen e kontributeve nga
aktoré té ndryshém. Ky ka gené njé moment i rendésishém pér té shqyrtuar realitetin
dhe pér t'u njohur mé miré me nevojat dhe problematikat, pér té reflektuar rreth
vizionit dhe prioriteteve gé synojné pérmirésimin e jetés sé komuniteteve rurale né
vend. Ne i béjmé thirrje Qeverisé, Parlamentit, Ministrisé sé Bujqésisé dhe Zhvillimit
Rural, Njésive té Veté-qeverisjes Vendore, Agjencisé sé Zhvillimit Bujqésor dhe Rural
si dhe aktoréve té tjeré publiké dhe privaté, pérfshiré kétu akademiné, organizatat
e shoqérisé civile, biznesin e té tjeré, té investojné pér rigjallérimin e jetés dhe
ekonomisé sé komuniteteve rurale duke marré parasysh edhe pérparésité dhe

rekomandimet e dhéna né kété Deklarateé.

Pyetésori i realizuar né kuader te
forumeve rurale rajonale ndihmoi né
pércaktimin e tre elementéve té zinxhirit
té vlerés sipas shkallés sé ngutshmérisé
qé ato kané pér mbéshtetje me

politika publike. Mbéshtetja financiare
(mbéshtetja direkte me grante e pagesa)
u vlerésua shume e réndésishme nga
77% e pjesémarréesve té pyetéesorit;
burimet njerézore (trajnimi dhe nxitja e
té rinjve dhe grave) u vlerésua shumé e
rendésishme nga 50% e pjesémarréesve;
dhe infrastruktura publike vendore
(ujésjellési, rrugét, energjia elektrike,
tregjet, infrastruktura e grumbullimit té
produkteve bujgésore, etj.) u vlerésua
nga 42% e pjesemarresve.

Skemat kombétare té mbéshtetjes sé
bujqgésisé dhe zhvillimit rural

Skemat kombétare jané njé instrument
i rendésishém pér mbéshtetjen

e bujgésisé dhe zonave rurale né
pérgjithési. Ne theksojmé réndésiné
jetike té institucionalizimit té

hartimit té skemave té mbéshtetjes
me pjesémarrjen e fermeréve dhe
grupeve té tjera té interesit. Marrja e
mendimit dhe shqyrtimi i prioriteteve
té fermeréve né procesin e hartimit té
skemave kombeétare duhet té kthehet
né njé praktiké té rregullt institucionale.
Hartimi i njé kalendari té detajuar

dhe i parimeve bazé té dialogut duhet
té béhet né pérputhje me rregullat
dhe procedurat pér njoftimin dhe
konsultimin publik.



Ndryshimi i shpeshté apo i pérvitshém
i skemave nuk mundéson orientim

dhe géndrueshmeéri pér fermerét dhe
aktorét e tjeré té zhvillimit bujgésor
dhe rural. Pér kéte arsye sugjerojmé
krijimin e skemave mbéshtetése té
pandryshueshme pér njé afat 3 deri

né 5 vjet. Eshté e nevojshme qé né
funksion té nxitjes sé zhvillimit koheziv
dhe té balancuar té territoreve vendore
duhet té aplikohet efekti i ekualizimit
te fondeve, duke diferencuar masat
dhe fondet sipas rajoneve, qasje e cila
kombinohet me hartén e produkteve
bujgésore.

Kérkojmé qé té pérmirésohet
transparenca duke dixhitalizuar té gjithée
procesin, nga aplikimi, pérzgjedhja deri
te pagesat pér fermereét.

Kémbéngulim né rritjen e mbéshtetjes
buxhetore né 4 vitet e ardhme me té
paktén 3 heré mé shumé krahasuar
me vitin 2020 dhe té pagesave direkte
me té paktén 4 heré mé shumé pér

té pérmbushur nevojat aktuale té
fermeréve pér mbéshtetje dhe pér t'u
pérafruar me vendet né rajon.

Zonat rurale té largéta dhe malore

Zhvillimi rural i referohet procesit té
permirésimit te cilésise seé jetes dhe
miréqenies ekonomike té njerézve qé
jetojné né zona relativisht té izoluara
dhe pak té populluara.

Béjmeé thirrje pér formulimin dhe
zbatimin e njé politike nxitése dhe
stimuluese pér mbéshtetjen e zonave
rurale té largéta dhe malore népérmjet:
a) pércaktimit té pérkufizimit té qarté
té zonave rurale dhe té zonave me
pak té favorizuara né nivelin e njésive
administrative; b) favorizimin me
piké shtesé né skemén kombétare
pér fermerét e kétyre zonave dhe c)
krijimit té masave specifike né lidhje

me grumbullimin, pérpunimin dhe
kultivimin e frutave té pyllit dhe biméve
mjekésore pér grumbulluesit dhe
pérpunuesit e licencuar té zonés me
kushtin gé té punésojné banoré nga kéto
zona.

Fermerét e vegjel

Zhvillimi rural i géndrueshém dhe
gjithépérfshires pérfagéson alternativen
e zhvillimit gé fugizon dhe integron
fermerét e vegjél dhe ekonomite
bujgésore familjare. Problematika dhe
sfidat me té cilat pérballen fermerét e
vegjél jané mjaft specifike dhe shpesh
té patrajtuara dhe té papérfaqésuara

né debatin gé zhvillohet pér hartimin

e politikave pér zhvillimin rural. Kjo
Deklaraté éshté e lidhur ngushté me
pérfaqésimin e problematikave té
zhvillimit té hasura nga fermerét e
vegjél né mbaré Shqipériné dhe pér t'i
sjellé ato né vémendjen e politikébérjes.

Reforma mé e madhe e fshatit e nxitur
nga Ligji Nr. 7501, “Pér Tokén”, mban
ende peng shumé ekonomi bujgésore
né formalizimin e pronés. Fermerét, né
vecanti fermerét e vegjél, vazhdojné té
pérballen me véshtirési ekonomike dhe
perspektivat e tyre pér zhvillim duket se
jané duke u zvogéluar. Pérqgindja e larté
e fermeréve té vegjél dhe problemet me
té cilat pérballen né ményré evidente
kérkojné formulimin e njé politike
kombétare pér té mbéshtetur forcimin
e SHBB-ve dhe nismat e zinxhirit té
shkurter té vleres.

Pér kété, ne nxisim Qeveriné,
komunitetin e donatoréve dhe
organizatat e shoqeérisé civile qé té
angazhohen né nisma konkrete pér
zinxhirin e shkurtér té vlerés duke
ndihmuar krijimin e kooperativave,
shoqatave té bashképunimit dhe
zinxhirit té shkurteér té furnizimit.



Ne i béjmée thirrje Qeverisé qé té
krijojé lehtésira fiskale pér t'i dhéné
shtysé krijimit té SHBB-ve té reja dhe
forcimit dhe rritjes sé SHBB ekzistuese.
Ne sugjerojmé krijimin e njé pjese
buxhetore té caktuar (minimalisht
35%) né pagesat direkte pér fermerét
e vegjél me géllim pér té rritur
pérkatésiné e mbéshtetjes buxhetore
pér fermerét e vegjél e pér t'i dhéné
mundési té barabarta dhe té drejta
té suksesshmeérisé nisur nga kushtet
jo té krahasueshme me pjesén tjetér
té ekonomive bujgésore. Né funksion
té késaj lind nevoja e pérkufizimit té
fermeés sé vogel.

Té rinjté

Té rinjté jané té rendésishém pér
vazhdimeésiné e jetés né zonat rurale,
pér bujgésiné si dhe pér siguriné
ushgimore. Megjithate, té rinjtée

jané té papérfagésuar né strukturén

e ekonomisé agrare. Vetéem 1% e
drejtuesve té ekonomive bujgésore
jané té moshés deri 25 vje¢. Studimet
tregojné se né ekonomité bujgésore,
rritja e moshés mesatare, migrimi si
dhe mungesa e programeve trajnuese
kané sjellé uljen e ndjeshme té kapitalit
njerézor. Aktualisht, mundésité e té
rinjve pér t'u shkolluar apo trajnuar né
bujqgési konsiderohen té pakta.

Pérmirésimi i cilésisé sé jetesés né zonat
rurale ka gjasa ta béjé fshatin térheqés
pér té rinjté pér té géndruar. | béjmé
thirrje té gjithé aktoréve zhvillimoré

té punojné me té rinjté me géllim

qge té rrisin tek ata déshirén pér te
kontribuar pér vendin e vet népérmjet
trajnimeve, mundésive pér punésim dhe
vetépunésim dhe trajnimit né vendin

e punés. Eshté me réndési té gjenden
mekanizmat dhe stimujt e duhur pér té
rritur interesin e té rinjve pér formim

né shkollat e mesme profesionale.

Gjithashtu, ngjashmérisht me Politikén
e Pérbashkét Bujgésore té BE-sé 2021-
2027 sugjerojmé té hartohet njé masé
e vecanté mbéshtetje pér sipérmarrjet
bujgésore té nisura nga fermeré té rinj
(nén moshén 39 vjec).

Graté dhe vajzat rurale

Ngjashém si té rinjté né zonat

rurale, vémendje e vecanté duhet t'i
kushtohet pérmirésimit té statusit
social ekonomik té grave dhe vajzave
rurale. Té ndérgjegjshém se zhvillimi

i géndrueshém social dhe ekonomik i
vendit nuk mund té arrihet nése nuk u
ofrohet mbéshtetje grave dhe vajzave né
zonat rurale qé té luftojné varfériné dhe
pérjashtimin social, kémbéngulim se
pérfshirja e fuqizimit social-ekonomik
té tyre né agjendén e politiké-bérjes sé
sektorit éshté prioritet.

Sugjerojmé ridimensionimin e skemés
sé mbéshtetjes sé bujqésisé duke
brendésuar céshtjet gjinore né procesin
e aplikimit me géllim té ngushtimit té
hendekut social dhe ekonomik. Kjo
kerkon njé rishikim térésor té procesit
té aplikimit pér té tejkaluar mangeésité
dhe garantuar drejtésiné e procesit.

Jetésimi i Qasjes Leader né komunitet
rurale shqiptare

Zhvillimi Vendor i udhéhequr nga
Komuniteti (CLLD) si njé formé e

re e zhvillimit té zonave rurale dhe

té demokracisé me pjesémarrje,
respektimi i parimit té subsidiaritetit
dhe proporcionalitetit si dhe gasja
LEADER géndrojné né bazé té ketij
procesi gjithépérfshirés me orientim
nga poshté lart. Ndonése pérpjekjet pér
zbatimin e gasjes LEADER né vendin
toné jané relativisht té hershme edhe
pse té pashogéruara me mbéshtetje



té géndrueshme né kohé, vecorité

e zhvillimit té pérgjithshém socio-
ekonomik té vendit e evidentojné atée
si faktor thelbésor né pérmirésimin

e jetesés sé komuniteteve rurale,

né zbutjen e varférise, reduktimin e
pabarazive gjinore e territoriale si
dhe forcimin e kapitalit social dhe
demokracisé vendore.

Ne kérkojmé vullnet politik pér ta
mbéshtetur dhe prioritizuar kété
instrument té politikés sé zhvillimit
rural si dhe pér té pérshpejtuar zbatimin
efektiv té tij si njé faktor thelbésor né
pérmirésimin e jetesés sé komuniteteve
rurale shqiptare, vecanérisht né
ndalimin e shpopullimit dhe braktisjes
sé tyre. Sugjerojmé té investohet né
rolin e agjentit té zhvillimit lokal. Ky
agjent punon pér té ngritur besimin

tek vlerat e vendit, identiteti, tradita,
kultura, mjedisi, elemente té cilét rritin
déshiren té jetosh aty dhe té mos e
braktisésh fshatin.

Rrjeti Shqiptar pér Zhvillimin Rural,
inovacioni dhe transferimi i njohurive né
bujqési dhe zhvillim rural

Rrjeti Shqiptar pér Zhvillimin Rural
éshté dhe duhet té konsiderohet nga
MBZHR njé nga aktorét kryesoré né
lidhje me promovimin e inovacionit dhe
transferimit té njohurive né bujgési dhe
zhvillimin rural veganérisht né tre fusha
kryesore si: inovacioni né sipérmarrjen
bujgésore, inovacioni ekologjik dhe
inovacioni social i cili synon té forcojé
kapacitetet dhe burimet njerézore né
zonat rurale, vecanérisht duke pérfshirée
té rinjté dhe graté. Fondet nén masén e
Asistencés Teknike té programit IPARD
dhe té buxhetit kombétar pérmes
skemave té AZHBR-sé€ do té krijonin
instrumentet e duhura financiare pér

té adresuar inovacionin né bujqési dhe
zonat rurale.

Rrjeti Shqiptar pér Zhvillimin Rural fton
dhe institucionet e tjera si Ministria

e Arsimit, Ministria e Financave dhe
Ekonomisé, Ministria e Mjedisit

dhe Turizmit té ndajné mé shumé
fonde pér institucionet pérkatése

nén pérgjegjésiné e tyre té tilla si:
Universiteti Bujgésor, Qendrat e
Transferimit té Teknologjive Bujgésore,
shkollat e arsimit profesional, subjektet
e tjera kérkimore gé mund dhe duhet
té sigurojné kontribut né rritjen e rolit
té arsimimit dhe kérkimit né lidhje me
inovacionin né bujqési. Né kété ményré
ato kontribuojné né pérmirésimin e té
ardhurave dhe mirégenies sé fermeréve
dhe njerézve né zonat rurale si dhe
ndikojné né vendimet e tyre pér té
géndruar aty, pér té béré biznes dhe pér
té mos i braktisur ato.

Ne i béjmeé thirrje Kuvendit té
Shqipérisé, Qeverisé, Ministrisé sé
Bujqgésisé dhe Zhvillimit Rural, Njésive
té Veté-qgeverisjes Vendore dhe
institucioneve té tjera vendimmarrése
gé ta shohin kété Deklaraté si njé
dokument gé vé theksin né disa

prej ¢éshtjeve prioritare dhe aspak
shteruese. Né vazhdim, kjo Deklaraté
do té mbéshtetet me dokumentin
shogérues té Parlamentit té dyté

Rural Kombétar - njé pérmbledhje e
rezultateve kryesore nga diskutimet né
seancat plenare dhe kuvendimet né
kafeneé rurale.

Ndérkohé, deklarojmé se do té
vazhdojmé angazhimin toné pér
monitorim té vazhdueshém té politikave
dhe proceseve, ngritje kapacitetesh,
rrjetézim dhe advokaci pér zhvillimin e
géndrueshém té komuniteteve rurale.
Rrjeti Kombétar pér Zhvillimin Rural
mbetet i gatshém qé sé bashku me
anétarét dhe partnerét té kontribuojé
pér zbutjen dhe zgjidhjen e problemeve
té komuniteteve vendore.




